
Там, дзе сосны спяваюць
Песні белым бярозкам,
Там спрадвеку стаяла
Мая родная вёска.

На дрыбінскай зямлі яна
Адна з навейшых вёсак.
Стаіць на горачцы здаўна
У зелені прыгожай.

Мой чароўны куточак
Бярэ корні з даўніны.
Пра гэта сведчаць курганы
І вялікі магільнік.

І куды б ні кідалі
Яе продкі дагэтуль,
Была ў складзе Расіі
І ў Рэчы Паспалітай.

Шмат людзей было знішчана
У час вайны ў маёй вёсцы.
Тры гады ў акупацыі
Было жыць ёй не проста.

Было цяжка і доўга
Аднаўляць пабудовы.
Пра гады тыя помняць
Людзі, дуб стагадовы.
З кожным годам старэла,
Жыхароў стала меней,
Моладзь ехала ў горад,
Вёска зноў сірацела.

Не  было б болей  шчасця,
Ды бяда зноў настала.
Чарнобыльская аварыя
Людзей павыганяла.

Выраслі пасёлкі
На дрыбінскай зямлі.
Шмат  перасяленцаў
Прытулак тут знайшлі.

Усё тут ёсць для іх жыцця:
Утульныя кватэры,
Побач з імі агарод,
Гасцям адчынены заўсёды дзверы.

Прэзідэнт не раз бываў,
Гутарыў з народам.
Указанні ўсім даваў
І праверыць абяцаў.

Расчыняюць гасцінна
Дзверы школа, садочак.
Смехам поўняцца классы,
Кожны школьны куточак.

Веды чэрпаць прыемна
У школе новай, утульнай.
З захапленнем вучыцца 
Дапамагае камп’ютар.

Чароўнымі гукамі 
Фартэпіяна, баяна
Кліча школа музычная
Да сябе вельмі рана.

Тут канцэрты праводзяць
Дзеці розных узростаў.
Граюць, песні спяваюць
Задушэўна і проста.

А калі захварэеш,
Доктар выпіша лекі.
Па рэцэпту лячыцца 
Дапаможа аптэкар.

Сонца свеціць у акенца,
Асвятляе бярозкі.
Прыгажэе ўсё болей
Мая родная вёска.

Мая вёска сабрала
Жыхароў двух раёнаў.
Ад бяды што ўцякалі,
Ад Чарнобыльскага болю.

Як дрэвы прыжыліся
На дрыбінскай зямельцы.
Аруць дружна і сеяць,
Робяць усё , што ўмеюць.

Ураджаі збіраюць
Рэкордныя ў краі.
 І зямля расцвітае,
Нібы кветкі ў маі.

Я не ведаю болей
Месца лепшага ў свеце
На вялікай, блакітнай,
На нашай планеце.

І як толькі куды
Ад яе ад’язджаю,
То ў душы аніколі
Спакою не маю.

Сніцца родная вёска,
Хата родная з краю,
На палянцы суніцы,
Ціш зялёнага гаю.

Каля самае рэчкі
Б’е з-пад вербаў крыніца,
Крышталёвы струменьчык
У праменнях іскрыцца.

Да Расты ціха коціць
Свае воды Мядзвёдка,
Бо ў лесе адной ей
Сумна вельмі, маркотна.

На гары ветракі
Свае крылы раскрылі.
Даць энергію людзям,
Усе яны тут рашылі.

А на горачцы вёска
Свеціць ноччу агнямі,
Нібы горад чароўны
Маніць, кліча нас з вамі.

Роўнай стужкаю вулачкі
У бакі разлягліся.
Паабапал  бярозкі
Ушыр і ўвысь разрасліся.

Перад кожным дамочкам
Кветнікі і газоны.
На платах і сцяжынках
Квитнеюць  кветкі ў вазонах.

А на ліпах высокіх
Шмат гняздоўяў бусліных.
Прылятаюць вясною
У край свой родны, любімы.

Спеюць ягады ў лесе,
На балоце- журавіны.
І збіраем па малінніку
Мы маліны, ажыны.

А грыбочкаў тут увосень
Назбіраем мы кашы.
Марынуем, солім, сушым
І ядзім ад усёй душы.

Спевы птушак мнагалоссем
Напаўняюць нам прастор.
І лікуе душа ціха ,
І ляціць да самых зор.

Хараство вакол якое!
Рэчка, возера і луг.
І лябёдкі на азёрах
Усёй сям’ёй сваёй жывуць.

Паміж горак- балаціна.
Чорны бусел тут жыве.
Лічыць усім гады зязюля,
Павучок узоры пчэ.

І я тут нарадзілася.
Там, дзе пачынаецца Раста.
У чароўным куточку,
Імя якому- Пудаўня.

Хай на родных палетках 
Ніва мірная спее.
Мая вёсачка Пудаўня
Яшчэ больш прыгажэе!




 

